
KIRISH

Bugungi kunda turizm sohasi jahon iqtisodiyotining eng tez
rivojlanayotgan tarmogqlaridan biri sifatida turli mamlakatlar va
mintaqalarning iqtisodiy, madaniy va ijtimoiy taraqqiyotida muhim
o‘rin egallamoqda. Shu jihatdan, milliy an'ana va madaniyatga boy
bo‘lgan hududlarda etnoturizm yo‘nalishini rivojlantirish nafaqat
mahalliy iqtisodiyotni qo‘llab-quvvatlash, balki madaniy merosni
saglash va dunyo jamoatchiligiga tanitish imkoniyatini ham yaratadi.

O‘zbekiston, xususan, Farg‘ona vodiysi va Surxondaryo viloyati
kabi hududlar o‘zining boy tarixiy merosi, noyob xalq hunar-
mandchiligi va an'anaviy madaniy qadriyatlari bilan alohida ajralib
turadi. Rishtonning kulolchilik san'ati va u bilan bog‘liq gadriyatlari,
Chustning pichoqchilik, do‘ppichilik an'anasi, Yangiqo‘rg‘onning
tabiati va milliy taomlari bilan bog‘liq gadriyatlari va Boysunning
betakror madaniy merosi xisoblangan etnoqishloglari, xalq amaliy
hunarmandchiligi, so‘lim go‘shalari etnoturizm rivojlanishi uchun
beqiyos salohiyat manbai hisoblanadi. Mazkur hududlardagi lokal
atributlar xisoblangan kulolchilik buyumlari, milliy pichoqglar,
matolar, folklor an'analar va boshqa urf-odatlar sayyohlarning alohida
qiziqishini uyg‘otadigan va hudud brendini, bir so‘z bilan aytganda
barqaror turizmni mustahkamlaydigan muhim resurslardir.

Ushbu o‘rinda ta'kidlash lozimki, xaligacha bu hududlarda
mavjud etnoturizm salohiyati to‘liq o‘zlashtirilmagan va keng
miqiyosda targ‘ib gilinmagan. Bir so‘z bilan aytganda lokal atributlar
asosida sayyohlik mahsulotlarini yaratish, infratuzilmani yaxshilash,
marketing va targ‘ibot ishlarini kuchaytirish, mahalliy aholining
turizmdagi ishtirokini ta'minlash kabi yo‘nalishlarda tizimli ishlarni
amalga oshirish talab etiladi. Shu nuqtai nazardan, Rishton, Chust,
Yangiqo‘rg‘on va Boysun tumanlarida lokal atributlardan samarali
foydalangan holda etnoturizmni rivojlantirish masalasini ilmiy asosda
o‘rganish, tahlil qilish va amaliy tavsiyalar ishlab chiqish alohida
dolzarblik kasb etadi.

Mazkur tadqiqot natijalari, bir tomondan, hududiy turizm siyosati
va amaliyoti uchun ilmiy-amaliy asos yaratadi, ikkinchi tomondan,
O‘zbekistonning umumiy turizm salohiyatini kuchaytirishga ham



hissa qo‘shadi. Shu bilan birga, lokal madaniy merosning saqlanishi
va avloddan-avlodga o‘tishi ta'minlanadi.

Xususan, tadqiqot maqgsadi Rishton, Chust, Yangiqo‘rg‘on va
Boysun tumanlarida mavjud lokal atributlardan samarali foydalangan
holda etnoturizm salohiyatini oshirish imkoniyatlarini ilmiy tahlil
qilish va amaliyot uchun tavsiyalar ishlab chiqishdan iborat bo‘lib,
mazkur magsaddan kelib chiqib quyidagi xulosalar belgilangan:

« Etnoturizm va lokal atributlar tushunchalarini nazariy jihatdan
tahlil qilish;

«Jahon tajribasida lokal atributlar orgali etnoturizmni
rivojlantirish modellarini o‘rganish;

« Rishton tumanining kulolchilik an'analari asosida etnoturizm
salohiyatini baholash;

« Chust tumanining milliy pichoqchilik san'ati asosida sayyohlik
mahsulotlari yaratish imkoniyatlarini tahlil qilish;

« Yangiqo‘rg‘on tumanining hunarmandchilik an'analari va
madaniy tadbirlari asosida etnoturizm istigbollarini o‘rganish;

« Boysun tumanining madaniy merosi va folklor an'analari orqali
etnoturizmni rivojlantirish imkoniyatlarini tahlil qilish;

«Har bir hudud uchun lokal atributlar asosida turizm infratu-
zilmasini rivojlantirish bo‘yicha amaliy tavsiyalar ishlab chiqish.

Tadqiqot ob'ektini esa Rishton, Chust, Yangiqo‘rg‘on va Boysun
tumanlarida etnoturizm sohasi rivojlanishi jarayonlari va unda lokal
atributlardan foydalanish amaliyoti, predmetini ushbu hududlardagi
kulolchilik, pichoqchilik, milliy hunarmandchilik va madaniy meros
kabi lokal atributlarni etnoturizm salohiyatini oshirish maqsadida
samarali tadbiq etish yo‘llari, shakllari va mexanizmlari tashkil qiladi.

Loyiha jamoasi tomonidan mazkur tadqiqot olib borilishi
natijasida Rishton, Chust, Yangiqo‘rg‘on va Boysun tumanlaridagi
lokal atributlar (kulolchilik, pichoqchilik, hunarmandchilik va folklor
an'analari) asosida etnoturizm salohiyati ilmiy jihatdan kompleks
tahlil qilishga, har bir hudud uchun lokal atributlardan foydalangan
holda etnoturizmni rivojlantirishning o‘ziga xos yo‘nalishlari va
ustuvorliklari  aniglab berishga, qolaversa, lokal atributlarni
etnoturizmda samarali qo‘llashning modellari va amaliy mexanizmlari
bo‘yicha takliflar ishlab chiqishga erishildi.

O‘ylaymizki, ilmiy iste'molga kiritilayotgan yangiliklar Rishton,
Chust, Yangiqo‘rg‘on va Boysun tumanlari uchun etnoturizmni

